
GOUVÈNÈ CUOMO ANONSE NOUVO RÈGLEMAN POU DIMINYE SOU PODEVEN 

AK DEPANS INADEKWAT NAN ENDISTRI ASIRANS TIT 
 

“Anti-motivasyon” règleman ak refòm pi laj prevwa pou diminye depans 
tranzaksyon final asirans tit jiska 20 pousan pou nouvo acha, jiska 60 pousan pou 

refinansman 

 
Gouvènè Andrew M. Cuomo jodia te anonse nouvo règleman pou diminye sou podeven 
ak lòt depans inapwopriye (tankou depans pou manje ak amizman ki twòp) nan endistri 
asirans tit, yon ankèt depatman sèvis finansye te dekouvri prim asirans tit ki egzajere 
pou konsomatè yo.  Nouvo règleman sa yo, ansanm avèk mezi refòm ki pi laj, prevwa 
pou redwi depans tranzaksyon fianl asirans tit jiska 20 pousan pou nouvo acha kay yo e 
jiska 60 pousan pou tranzaksyon refinansman yo.  
 
“Nouyòkè yo pa ta dwe peye fakti pou depans egzòbitan yo oswa depans ki pa 
apwopriye konpayi asirans tit yo te fè jis pou refinanse oswa tranzaksyon final i sou kay 
yo,” Gouvènè Cuomo te deklare. “Administrasyon nou an pa pral rete kanpe devan 
kalite abi sa nan endistri asirans tit, e nouvo règleman sa yo pral ede asire ke Nouyòkè 
yo pwoteje kont chaj delwayal yo e yo ka jwenn plis pou lajan yo a.”  
 
Benjamin M. Lawsky, Sipè-entandan Sèvis Finansye, te deklare, “Ankèt nou an te 
dekouvri ke konpayi asirans tit yo ap peye pou gwo repa ak amizman sou pyès dis 
santim konsomatè yo, sa ki te ogmante prim yo. Nouvo refòm sa yo pral kontribye pou 
redwi konsiderableman depans pou pwopriyetè yo epi asire ke Nouyòkè yo jwenn sa yo 
peye a nan endistri asirans tit la.”  
 
Règleman sa defini kategori depans sa, lè yo bay kòm yon motivasyon pou biznis 
asirans tit, ilegitim ak vyolasyon lwa sou Asirans New York. Depans sa yo gen ladan 
manje, amizman, vakans ak kado ke yo bay avoka, pwofesyonèl imobilye yo, ansanm 
avèk lòt moun, ki reprezante konsomatè yo ak kòmande tit asirans nan non yo.  
 
Ankèt la te revele ke kalite depans sa yo fèt regilyèman pa antrepriz asirans tit yo 
ansanm avèk ajan yo nan yon efò pou garanti biznis asirans tit yo. Depans inapwopriye 
sa yo te enkli nan kalkil pousantaj asirans tit e yo te akable konsomatè New York yo 
avèk prim asirans tit ki twòp pandan anpil ane.  Règleman egzije ke move depans sa 

yo, ki vyole pwovizyon anti-motivasyon nan lwa sou asirans, dwe elimine sou pousantaj 
yo, kidonk lakoz nan redwi prim asirans tit yo.  
 
Règleman enpoze tou barèm sou frè akseswa, sa ki se frè pou rechèch adisyonèl ak 
sèvis ke yo te bay an koneksyon avèk emisyon yon kontra asirans tit, men ki pa enkli 
nan prim asirans tit la. Ankèt la revele anplis ke sèten asirè tit ak ak ajan asirans tit 
make rechèch sa yo jiska twa ak kat fwa pri yo otreman chaje konsomatè yo frè 
adisyonèl ki depase. Règleman an entèdi egalamn peman poubwa ak frè pou 
tranzaksyon final imobilye, sa ki ajoute plizyè santèn dola nan fakti tranzaksyon final 
konsomatè a. 
 
Nan fason pou asire konfòmite, règleman egzije ke omwen yon fwa chak twazan yo 
dwe fè deklarasyon ki demontre pousantaj asirans tit imobilye konfòme avèk lwa sou 
asirans, e yo pa depase, inadekwat oswa diskriminatwa. Revizyon deklarasyon sa yo 
prevwa pou ede asire ke refòm asirans tit yo diminye nan prim yo. 
 
Règleman ki te pwopoze jodia fè pati nan yon seri aksyon Depatman Sèvis Finansye ap 
pran pou diminye prim yo ak amelyore responsabilite nan endistri asirans tit la. Bidjè 
2014-15 ki te adopte a bay Depatman Sèvis Finansye (DFS) otorite pou delivre lisans 
bay ajan asirans tit yo pou premye fwa, menm jan li otorize tout lòt ajan ak koutye 
asirans yo. Lisans yo pral mande pou ajan yo reponn a nòm kalifikasyon debaz ak yon 
fòmasyon regilye. DFS pral egalman gen otorite pou kontwole abi ki fèt pa ajan yo ak 
pou revoke lisans komsadwa, ansanm avèk pou ede eradike konfli enterè ki ogmante 
depans pou mèt kay yo.  
 
Pou gade yon kopi nan règleman ki pwopoze yo, sa ki sijè a kòmantè piblik, tanpri vizite 
la. 

